
Film laburrak eta ekitaldien
bideoak ARGIA.com-en

ARGIA.COM-EKO Multi-
media gune bereziaren
(www.argia.com/multi-
media) barruan bi atal
berri ireki ditugu: Eki-
taldiak eta Film labu-
rrak. Lehenengoan
hainbat hitzaldi eta eki-

s — | taldi interesgarri biltzen
joango gara. Lehena, An]el Lertxund1k Guggenheim
museoan Eskualdeetako edo Eremu Urriko Hizkuntzen
Huropako Gutuna jardunaldien baitan eman zuen Eremu
urriko higkuntza batetik: idazgle baten hausnarketa. Film labu-
rren atalean, berriz, Buskal Herrian egindako film laburrak
(euskaraz edo mutuak) bilduko ditugu. Kanal honek pixka-
na-pixkana Interneten dauden euskarazko film laburren
biltoki izan nahi luke. Inork proposamenik balu, bidali e-
posta bat multimedia@atgia.com helbidera edo deitu 943
37 15 45 telefono zenbakira.

150 emanaldi eskainiko ditu
Leioako Umore Azokak

HILAREN 21ETIK 24RA bitartean egingo da Leioako
Umore Azoka. Jaialdiaren hamargarren edizioan, hainbat
herrialdetako 48 konpainiak hartuko dute parte. 55 obra
eskainiko dituzte Leioako kaleetan, 150 emanaldi baino
gehiagotan banaturik. Kukai, Kukubiltxo, Ados, Ganso
& Cia, Jon Zabal, Atropecias, Debote enbote, La Pez,
Trapu Zaharra, Los del Tercero, Pikor eta Salitre euskal
taldeek obra bana estreinatuko dute. Egitarau osoa
www.umoreazoka.org webgunean kontsulta daiteke.

Anne Perry idazle britainia-
rra, nobela beltzaren maisue-
tako bat, Donostian izango da
hilaren 26an, Literaktum lite-
ratur jardunaldien baitan.
Maiatzaren 25etik 30era bitar-
tean egingo dira jardunaldi
horiek. Besteak beste, Jabier
Muguruzak, Olvido Garcia |
Valdesek, Borja Crespok eta
Claudiu Komartin errumaniarrak parte hartuko
dute hitzaldi, mahai-inguru eta errezitaldietan.
Hain justu, Errumaniako kulturak tarte berezia
izango du aurtengo edizioan.

Lor taldeak hirugarren diskoa plazaratu du: Rock
Terapia (Atxeh Independent Records). Rock doinuak
dira nagusi lan berrian, pop ukituarekin. Emango
dituen hurrengo kontzertuak: Hendaia (15), Duran-
go (22), Ondarroa (29) eta Viana (30).

@ Leire Berrocal aktoreak Extasis (1995) filmatu
zuen Javier Bardemekin batera. Hedabideek
etorkizun handiko aktore gisa aurkeztu zuten.
Horri buruz hitz egin du Deian: «Hedabideen kon-
tua izan zen. Ezer egin gabe goratu eta gero zutaz
ahazten dira. Ez da bidezkoa inorentzat. Momentu
horretan ate batzuk ireki ziren, eta guztiok ginen
etorkizun handiko aktoreak, baina ez zegoen guz-
tiontzako lanik. Gezur moduko bat da (...) Nik beti
izan ditut oinak lurrean. Kolpetik heltzen zaizu,
baina ez da erreala, sortutako zerbait baizik. Hori
guztia eusteko industriarik balego, zoragarria litza-
teke, baina ez dago. Berriei aukerak ematen zaiz-
kie, baina hor gaudenoi ez».

$ Honelako albisteak egunero irakurtzeko, jaso hari(@ DOAN e-postaz: www.argia.com/harpidetza_haria.php

Eta zer?

Genova. Zuzendaria: Michael Winterbottom.
Aktoreak: Colin Firth, Catherine Keener, Willa Holland, Perla
Haney-Jardine. 94 minutu. Britainia Handia, 2008.

TENTSIOAN, zerbait handia - . .
gertatuko den esperoan - |

mantentzen du ikuslea, eta | | GENOVA
azkenean... ezer ez. Horixe |

pelikula honi buruz kritikari
zenbaiti iaz entzun geniena,
Winterbottom hainbeste
maite duen Donostiako
Zinemaldian —zuzendari
onenaten Zilarrezko Masko-
rra jaso zuen film honenga-
tik—. Eta zet? Zer axola dio
bukaera tragikorik ez badu?
Klimaxik gabeko amaiera
bada? Bidea da interesga-
rriena; Genoako kaleska
estu eta labirintikoetatik protagonistek egunero egiten
duten bidea.

Italia urruti dago AEBetatik, eta ez soilik geografiko-
ki. Ama hil ostean, Amerika utzi eta mediterraneoan
bilatuko dute aterpea aitak eta bi alabek, eta bakoitzak
bere erara biziko du esperientzia berria: alabak hezteko
eta babesteko heldulekua bilatuko du Joek Genoan;
sexua, dibertsioa eta bizitzeko grina aurkituko du Kelly
nerabeak; eta hiriko giro misteriotsuan amaren mamua
azalduko zaio errudun sentitzen den Mary gaztetxoari.
Eta hirurek, helburu bera bilatuko dute Italian: bizimo-
du berri bati ekiteko kemena berreskuratzea.

Arrosa koloreko melodrama sentimentaletik ihes egin
du zuzendari britainiarrak, eta modu errealista bezain
hipnotikoan sakondu du sufrimenduan, familia baten
egunerokoaren erradiografia eginez. Alaben ihesaldieta-
ko kamera mugituak, gidoi bikainak eta aktoreen lan
onak asko laguntzen dute filmak duen intriga eta ten-
tsioa mantentzen.

Eta zer, azkenean bahiketarik, desagerpenik, auto-
istripurik... bonba nuklearrik edota martzianorik ez
badago? Sentimenduez eta giza-harremanez hitz egiteko
ez da The End epikorik behar. Eroso eseri butakan, eta
utzi Genoako paisaian gida zaitzan Winterbottomek,
hondartza jendetsuetara, luxuzko auzoetara, unibertsita-
te girora, karrika ilun eta zikinetara, eta protagonisten
emozio sakonenetara. W

